Национално Биро за осигурување

Број  

23.04.2003 г.

   Скопје



Врз основа на Правилникот за формирање и користење на Гарантниот фонд , Управниот одбор на Националното Биро за осигурување , на својата  6-та  редовна седница , одржана на  04.06.2003 г. , го донесе следното





У П А Т С Т В О

                                  за водење евиденција и начин на 



      исплата на средствата од Гарантниот фонд





       точка 1



Со ова Упатство  се регулира начинот на водење на евиденција 
( во понатамошниот текст  “ книга на штети  “ ) од страна на Националното Биро за осигурување  ( во понатамошниот текст  “ Биро“) , како и начинот на исплата на средствата за штетите кои се надоместуваат  од Гарантниот фонд .

                         

       точка 2



     Евиденцијата на податоците за штетите , согласно  Правилникот за формирање на  и користење на Гарантниот фонд ( во понатамошниот текст “ Правилник  “ ) ја води  Бирото во книги за штети. 



     Книгите за штети се водат посебно,  за секој вид на штети  кои се надоместуваат од Гарантниот фонд , и секоја година почнуваат со регистерски бр. “ 1 “.




      точка 3



    Од Гарантниот фонд се надоместуваат :

1.  штети настанати на територија на Р.Македонија од :

a) неосигурани моторни возила и приколки , кои скратено се означуваат со GF AO NV  ( Гарантен фонд за штети од автомобилска одговорност предизвикани од неосигурани возила ) ;

б)   неосигурани бродови или чамци , кои скратено се 
означуваат со GF AO NB  (Гарантен фонд за штети од автомобилска одговорност предизвикани од неосигурани бродови );
в)   неосигурани авиони , кои скратено се означуваат со 

GF  AO NА (Гарантен фонд за штети од автомобилска     одговорност предизвикани од  неoсигурани авиони) ;
2. за непознати моторни возила , кои скратено се означуваат со 
GF AO NN (Гарантен фонд за штети од автомобилска        одговорност предизвикани од   непознати возила ) ;

3. осигурани суми , ако сопственикот , односно корисникот на возилото регистрирано за превоз на патници во јавниот сообраќај не склучил договор за осигурување на патници во јавниот сообраќај од последици на несреќен случај, кои скратено се означуваат со GF – OP ( Гарантен фонд за штети од задолжително осигурување на патниците во јавниот сообраќај ) ;

4. за штети кои настануваат  на територијата  на Р .Македонија  
     од употреба на возила со странска регистерска ознака  кои не   

     поседуваат меѓународна зелена карта или друг доказ кој го   

     признава Бирото , а можат да се рефундираат од странското         

     Биро или нивните членки , кои скратено се означуваат со 
GF – MUS – 1  (  Гарантен фонд за меѓународни  услужни    штети предизвикани во Република Македонија од возачи на возила  со странска регистерска ознака  кои не поседуваат зелени карти или друг доказ за осигурување) .

5. за штети од задолжителни осигурувања кои оштетените лица не можат да ги наплатат поради престанок на друштвото за осигурување  со кое е склучен договор за осигурување , кои скратено се означуваат со GF – ST (  Гарантен фонд за штети кои оштетените не можат да ги наплатат поради престанок на друштвото за осигурување ( стечај) ;

6.   рефундација на средства по штети  кои во странство ги 
      предизвикуваат возачи на неосигурани возила  кои имаат    

      македонска регистерска ознака , кои скратено се означуваат со 
      GF – AO – M – NV  (  Гарантен фонд за меѓународни штети од 

автомобилска одговорност кои се случени во странство  а 

предизвикани од неосигурани моторни возила со регистерска 

ознака на Република Македонија ).

7. рефундација  на исплатени средства на странските друштва и Националните Бироа по штети случени во странство кои се предизвикани од возачи на возила со македонска регистерска ознака кои поседуваат валидни зелени карти а неосновано не се исплатени од членките на Бирото согласно  меѓународните договори  , кои скратено се означуваат  со GF – AO – MS 

     ( Гарантен фонд за меѓународни штети од автомобилска    

      одговорност кои  членките  не ги исплатиле навреме согласно  

      меѓународните договори ).
8.  рефундација на средства по штети случени во нашата земја  
кои членката на Бирото ги обработила и исплатила на лицата  кои се оштетени  од употреба на возила со странска  регистерска ознака  за кои постојат валидни зелени карти , но членката и покрај повеќе ургенции и интервенции на Бирото  не успеала да ги наплати од странските друштва на Националните Бироа , кои скратено се означуваат со  

GF – MUS- 2 (  Гарантен фонд за меѓународни услужни штети кои членките на Бирото не можат да ги рефундираат од странските национални Бироа или нивните членки ) ;




 точка 4

Книгите за штети ги содржат следните податоци :
1. број на штета ( колона 1)

2.   дата на штета  ( колона 2)

            3.   дата на пријавена 

штета
        ( колона 3)




4.   осигуреник       ( колона 4)




      а) матичен број




      б) број на зелена карта

 ( само за штетите од точка 2 , став 2/7)



         ( колона 5)

      в) име и презиме, адреса

      г) рег. број на возило

5.  оштетен

( колона 6)

     а) матичен број

     б) име и презиме , адреса

     в) оштетен објект

            6.    осигурително друштво :( колона бр. 7 )


     а) број на штета


     б) дата на пријава на штета


     в) име на осигурително друштво

                     кое ја пријавило штетата на Бирото


     г) исплатен износ и дата на исплата

                 д) остварен регрес и износ

            7. Исплата од Гарантниот фонд  ( колона 8)




    а) дата на исплата    




    б) исплатен износ




 8. Судски спор 

         ( колона 9)




  9. Рента


         ( колона 10)

   


  а) Број на предмет во правна

     служба ( ако предметот се исплаќа

     на основа судска пресуда)

 б) исплатен износ и дата на исплата

     ( за секоја исплата посебно)

10.  Забелешка 


( колона 11) 

        а) целосно регулиран 
            предмет “да”  “не “
       б) врска со друг предмет 

       в) шифра за статистика

                       точка 5

Оштетеното лице  во смисла на Законот , за штетите од точка 3 на ова Упатство , има право да поднесе барање за надомест на штета до било кое друштво за осигурување . 



точка 6

Членката на Бирото е должна пријавената штета од оштетениот ( без доказна документација) да ја достави до Бирото во рок од 3 дена од денот на пријавувањето .

Членката на Бирото ја пријавува штетата само ако претходно со сигурност утврди дека причинителот на штета  нема склучено осигурување од автомобилска одговорност во ниедно друштво за осигурување – членка на Бирото. 

Пријавувањето се врши на Образец 0 – 1.

Наведеното од став 2  се однесува и за Бирото ако оштетениот штетата ја пријави директно до него .

Пријавувањето се врши на Образец 0 – 2

                       точка 7

По добиената пријава на штета , Бирото е во обврска да ја заведе штетата во “ книга за штети “ и веднаш , а најдоцна во рок од три дена  согласно Правилникот , да ја извести членката која ја пријавила штетата, за бројот под кој е заведена истата во евиденцијата на Бирото.

Пријавувањето се врши на образец О-3. 

Членката е должна , бројот на предметот , заведен во Бирото, да го евидентира на корицата на својата штета.



точка 8

Од средствата на Гарантниот фонд ,согласно Правилникот, се надоместуваат само штетите кои се настанати и исплатени по 02.05.2002 г. 



точка 9

За рефундација на исплатените средства од Гарантниот фонд , членката е во обврска по извршената обработка и исплата да достави до Бирото пресметка на штетата , записник за увид на лице место или друг доказ за настанатата незгода, како и банкарски налог  за извршена исплата. 

Пресметката на штета се доставува на образец О – 4. 



точка 10

Средствата во Гарантниот фонд за исплата на штетите од точка 3 се уплатуваат од членките  на Бирото, сразмерно на премијата остварена  по одделни класи на задолжителните осигурувања во претходното тромесечје за тековното тромесечје од годината .

Првата пресметка на обврските по полисираната премија спрема Гарантниот фонд ќе се изврши сразмерно на полисираната
премија , за период од 02.05.2002 г.  до 31. 03.2003 г. , а ќе се  реализира во периодот од  01 – 15.07.2003 г. 

За извршување на обврските од Гарантниот фонд спрема членките , истите се должни најдоцна до 13.06.2003 г. да ги пријават сите штети  кои се настанати и исплатени во период од 02.05.2002 г. до 31.03.2003 г. 



точка 11



По утврдената пресметка на обврскитена членките спрема Гарантниот фонд и обврските на Гарантниот фонд спрема членките, за основано исплатените штети , Бирото ќе изврши соодветна компензација за наведениот период од точка 11.



Ако обврската спрема Гарантниот фонд е поголема од износот на исплатените штети , тогаш членката е должна во рок од петнаесет ( 15) дена  да ја врати разликата помеѓу пресметаната обврска и исплатените штети.



Доколку пак , членката на Бирото за штетите исплатила поголем износ на средства од обврската спрема Гарантниот фонд , тогаш Бирото е должно во рок од петнаесет ( 15) дена  да и ја надомести на членката  разликата помеѓу обврската спрема Гарантниот фонд и исплатените штети. 





 точка 12



После 31.03.2003 г. уплатата на средствата во Гарантниот фонд од страна на членките , како и рефундација на средствата  од Гарантниот фонд за извршените исплати по штетите , ќе се врши тромесечно , согласно Правилникот. 





точка 13



По извршената исплата од Бирото на штетите од точка 3 , став 1 под реден број 7 , од средствата на Гарантниот фонд , членката е должна, на Бирото да му ги врати исплатените средства  на сметката на Гарантниот фонд во рок од 15 дена од добиеното известување од Бирото. 



Доколку членката не ја изврши својата обврска во предвидениот рок , должна е да исплати и соодветна камата согласно Правилникот. 





точка  14



 На крајот од секоја деловна година , членките се должни да извршат резервација на неисплатените или делумно исплатените штети за тековната година и за тоа да го известат Бирото , заради евиденција во Бирото. 





точка 15



Ова Упатство стапува на сила со денот на донесувањето .







 
Управен одбор







   
 Претседател

